UNHA HISTORIA DE AGRESIONS
QUE DEBE REMATAR

O TERRITORIO: UN VALOR SOCIAL

Cando reflexionamos sobre un terri-
torio tan singular coma o de Galiza
debera resultar evidente que a sua con-
ceptualizacién semantica non pode
limitarse a de ser un simple soporte fisi-
co da actividade humana; senén que
tera que ser sobre todo entendido como
un complexo ecosistema de interaccions
de todo tipo no que interfiren natureza
e sociedade, cada cal, & sua vez, con
todas as suas respectivas complexida-
des. Compatibilizar estas interaccions
que conviven e compiten sobre o terri-
torio €, no mundo mercantilizado e glo-
balizado de hoxe, non sé un reto, sendn
unha incitante necesidade para a sub-
sistencia da vida e da civilizacion.

A primeira consideracion a ter en
conta en calquera politica de ordena-
cion do territorio con criterios de sus-
tentabilidade debe ser a rede complexa
de relacions ecoloxicas en competencia
polo espazo e os recursos da vida que, a
sua vez, compiten coa depredacion da
actividade humana deses mesmos
recursos e espazo fisico. Isto supon que
se pofiemos en perigo a natureza e a
diversidade de formas de vida, ao
mesmo tempo, ameazaremos a hosa
calidade de vida e o futuro mesmo da
civilizacion. A alimentacion, os recursos
de auga, a calidade do aire ou, en fin, a
salubridade do medio son servizos
imprescindibeis para a vida que depen-
den directamente desa natureza coa que
compartimos territorio.

Na Galiza, desde unha perspectiva a
vez histérica e de futuro, compre ainda
engadir unha segunda consideracion.
Nunha sempre permanente tension de
equilibrio co medio natural, a ocupacion
do territorio evolucionou dun xeito moi
singular: todo un conxunto de relacions
sociais, culturais, histdricas e de patri-
monio deixaron a sua marca nunha cul-
tura e nunha economia do rural e do
mar moi achegadas a natureza, afectan-
do tamén as nosas vilas. Esta proximida-
de do territorio galego ao medio natural,
-ainda ben enraizado na nosa cultura

popular-, constitue sen dubida un sinal
de identidade que non deberiamos
renunciar a conservar, como valor de
conexion social, pero tamén como
recurso economico.

AS VELLAS AGRESIONS: O PERIODO
FRANQUISTA

Nunha economia alimentada basica-
mente pola producion do medio rural, o
territorio tifia uns usos, predominante-
mente, agrario e forestal, que prevale-
cian sobre calquera outros, mesmo

“A proximidade do territorio
galego ao medio natural é un
sinal de identidade que non
deberiamos renunciar a
conservar”

tamén nos contornos urbanos de vilas e
cidades. En efecto, o indispensabel
abastecemento da poboacion, cuns
mercados de produtos perecedeiros e de
curto percorrido daban a este solo un
valor econdmico que dificilmente podia
ser compensado por outros usos. A con-
tundencia da loita pola defensa da terra

Canon do Sil, medio seco polas obras do
encoro de Santo Estevo.

Daniel Lopez Vispo*

do século XX contra as repoboacions
forestais e a usurpacion do monte polo
Patrimonio Forestal do Estado nos anos
50, ou en contra dos primeiros encoros
nos anos 60 e 70, ten moito que ver con
este valor econdmico, social e cultural
da terra, profundamente arraigado na
conciencia popular. Estas son as primei-
ras agresions graves contra a tradicional
ordenacion do territorio en Galiza.
Daquela, o Estado espafiol necesitaba de
materias primas, pero tamén de recursos
enerxéticos cos que transformalas e
déronse as concesions para 0 aproveita-
mento hidroeléctrico integral de practi-
camente todas grandes bacias galegas
(Mifo, Sil, Ulla, Navia, Limia ou Lérez).
Asi, os nosos mellores vales fluviais, ata
entoén fonte privilexiada de recursos ali-
mentarios, foron violentamente trans-
formados en lagoas encoradas para a
producién de enerxia eléctrica’.

Por outra banda, a politica de repo-
boacion forestal promovida nestes mes-
mos anos, coa escusa do “progreso” e a
“modernizacion”, promovida polo extin-
to Patrimonio Forestal do Estado, tamén
trouxo graves repercusions sociais e ter-
ritoriais. As grandes extensions de
monte que até enton serviran de apoio a
produciéon agraria e gandeira e como
insubstituibeis refuxios de biodiversida-
de, foron tornadas (case sempre grazas &
represion administrativa e da Garda
Civil) en monocultivo de especies fores-
tais de crecemento rapido para benefi-
cio exclusivo da industria da pasta de

papel.

Ao tempo, chegaban os chamados
Plans de Desenvolvemento Agrario que
impulsaban as concentraciéns parcela-
rias, os regadios e os plans de coloniza-
cion de terreos ‘baldios”. O desecamen-
to da Lagoa de Antela na Limia, na
provincia de Ourense (1960-1965), e as
obras de colonizacion da Terra Cha
(1956-1980), co desecamento das
Lagoas de Cospeito, na provincia de
Lugo, son exemplos destas nefastas
actuacions sobre o territorio e o
ambiente.



A partir de 1973, a concentracion
parcelaria toma impulso coa promulga-
cion da Lei para a Reforma e o Desen-
volvemento Agrario, promovendo gran-
des cambios nos usos do solo e na
ordenacion do rural e favorecendo a
deforestacion e a uniformidade de culti-
vos e de paisaxe. Estes procesos negati-
vos para o medio natural e o patrimonio
cultural ainda se estan a dar a dia de
hoxe a pesares da actual lexislacion
autonomica e de toda a lexislacion de
avaliacién de impacto ambiental.

Nos anos 60 e 70 abririase a porta a
outro instrumento de destrucion territo-
rial que, ademais, reafirmaria a funcién
colonial da economia galega, desenvol-
vendo en Galiza tan s6 a parte mais
contaminante de todo o ciclo produtivo.
Tratase das industrias extractivas e de
enclave. E o caso de celulosas de Ponte-
vedra (1976), que deu lugar & explosion
do monocultivo do eucalipto por toda a
xeografia do pais. Asi mesmo a mineria
a ceo aberto para a obtencion de aridos
ou de materiais para a construcion, cuxa
lei de 1973 esta ainda vixente. Porén, a
partir dos anos 80 € cando se comeza a
estender a mineria por todos 0s montes

“As grandes ameazas do
territorio galego no século XX
foron os macro-encoros, 0s
monocultivos no monte, as
concentracions parcelarias, a
desecacion de humedais, e as
industrias extractivas e de
enclave. Baixo novas formas
mantéfiense hoxe en dia”

galego, sen practicamente control
administrativo e con escaso respecto
polo patrimonio natural e a propiedade
da terra. Esta actividade concentrouse
especialmente na contorna de O Porrifio,
para a explotacion de granito, e nos
concellos da Comarca de Valdeorras e
do Courel, para a extraccion de lousa
ornamental. Actualmente, esta activida-
de desenvolvese, a maioria das veces, ao
marxe da lexislacion, permitindolle o
total deterioro de solo, de espazos pro-
texidos e a destrucidn de canles fluviais.

As infraestruturas do transporte
tamén comezan a proliferar nestes anos
de despegue econdmico do Estado, mais

FJ. Lopez

Desde os anos 50 o eucalipto extendeuse por
toda Galiza co apoio das distintas Administra-
cions publicas.

enton de moito menor impacto, ata case
entrados os anos 80.

En resume, o despegue econémico no
Estado a partir dos anos 60 deitou gran-
des e moi graves impactos sobre a
poboacion, o territorio e 0 ambiente, que
vifieron a reforzar o papel dependente da

“A pesares de termos a debate
as DOT, o POL ou os Plans
hidroléxicos, a Xunta esta a
promover proxectos alleos a

estes marcos legais. Son

exemplos a piscifactoria de

Tourifian, a ponte sobre a ria de

Noia, a mina de andalucita nas

Pontes...”

economia galega en relacion a do Esta-
do, e que ainda hoxe seguimos pagando.

AS NOVAS AGRESIONS: pL’JAs
DECADAS DE AUTONOMIA

Coa chegada da autonomia a Galiza
o0 goberno galego acada a total transfe-
rencia das competencias na ordenacion
do territorio. Porén, isto apenas ten
suposto outros cambios que non fosen
os de engordar os expedientes adminis-
trativos con alegacions que de nada ser-
ven. Mantéfiense as ameazas e as prac-
ticas de antes, s6 que debaixo de novas
formas e co agravante dunha Adminis-
tracion cunha capacidade economica
sen precedentes, grazas aos fondos de
compensaciéon europeos. Ao impacto
dos proxectos privados, engadense os
impactos dun investimento publico
carente dun modelo de futuro.

Asi pois, xa non se promoven gran-
des encoros (ainda que contintan as
ameazas do Sela e do Navia); pero coa

RELACIONS ECONOMIA - MEDIO AMBIENTE

A economia ambiental pon de manifesto a incidencia da esfera econémica sobre o capital natural e
como unha economia depredadora, e de forma acusada as economias colonialistas, poden acabar

por destruir este e tamén o futuro dun pobo.

escusa da promocidén das enerxias reno-
vabeis ou de obras de regulacion (enco-
ro de A Baxe, no Umia, ou de Touro e
Brandariz, no Ulla), o negocio hidroe-
léctrico ameaza con converter a todos
os rios nunha cadea de pozas encoradas,
leitos sen auga e canles de derivacion
sen mais limite que o da sua rendibilida-
de economica, facendo valer incluso
concesions caducadas dos anos 60 (rios
Ulla e Lérez).

Tampouco se desecan lagoas, mais
permitese (a pesares da lexislacion) a
ocupacion das zonas inundabeis e das
beiras dos rios con recheos, infraestrutu-
ras, poligonos industriais e urbanizacions,
provocando graves impactos ambientais
e catastrofes de moi dificil reparacion
(asolagamentos, contaminacion quimica
dos rios -accidente de Brenntag-, etc.).

Tampouco hai plans de colonizacidn,
porén, aumentaron os proxectos de con-
centracion parcelaria, incluso en zonas
onde apenas quedan explotacions agra-
rias, sen que en nada mudase o seu
desefio e realizacion, resultando grandes
zonas de bosque autoctono totalmente
deforestadas e de graves impactos sobre
o solo e o ciclo da auga, ao provocar un
notabel incremento da escorrentia
superficial coa correspondente reducion
da infiltracion de auga no solo.

A pesares de teren desaparecido os
plans de repoboacion forestal e de non
levarse a cabo a construcion de novas
plantas de celulosa en Noia, Negreira,
Muros, Ponteceso, Foz e outras, grazas a
mobilizacién social e politica, a Admi-
nistracion sequiu favorecendo o mono-
cultivo do eucalipto mediante subven-
cions publicas, que derivaron no
abandono do rural, na reforestacion de
terras agrarias, € no incremento dos ris-
cos de incendio e dos custos da loita
contra o lume.

Xa non chegan novas industrias a
Galiza, perdemos toda a industria fami-
liar vinculada aos nosos recursos natu-

A pesar da catastrofe ambiental do Prestige, Galiza ainda non dispdn de porto refuxio.

“Cambiase o Plano Acuicola en
favor dos promotores, aninciase
a recuperacion dos proxectos
hidroeléctricos paralizados polo
bipartito; mudase a Lei do Solo
para facilitar a especulacion;
elaborase unha Lei Edlica para
devolver a explotacién do vento
as grandes empresas do sector;
e apdstase novamente polas
autoestradas e pola
incineracion...”

rais (conserva, carne, leite,...), sufrimos
un brutal desmantelamento industrial a
cambio da entrada de Espafia no Merca-
do Comun. No obstante, con isto non
reducimos a contaminacion, nin os pro-
blemas de ordenacion do territorio, nin
os riscos a ela asociados. A refineria de
Repsol na Corufia segue a ser un perigo
permanente para a poboacion. Non con-
tentos, creamos novas ameazas como
son os depositos de combustibel do Fer-
razo, no porto de Vilagarcia (cunha
licenza anulada por decision xudicial

que a Xunta non quere aplicar), ou a
planta de REGANOSA no interior dunha
ria de dificil entrada e densamente
poboada. Seguimos sen contar con
zonas de refuxio fronte a accidentes
como o do Prestige, pero apostamos por
ter dous portos exteriores, un ao lado do
outro, en Ferrol e A Corufa, sen que
importe moito cales vaian ser os seus
usos.

O PANORAMA ACTUAL:
A VOLTA DO PP

A este cadro de impactos no territo-
rio hai que engadir novos problemas que
ignoran a lexislacion proteccionista? e
que estan relacionados coa xestion dos
espazos naturais protexidos, co urbanis-
mo, coas infraestruturas do transporte e
con todos os demais plans sectoriais:
edlico, hidroeléctrico, acuicultura,
minaria, residuos, saneamento, etc.

E xusto recofiecer os catro anos de
alivio que supuxo o goberno bipartito
para a ordenacion do territorio, coa sus-
pensién de novos aproveitamentos
hidroeléctricos, a anulacion de numero-
sos proxectos urbanisticos ou co impul-
so dunha nova cultura cara os espazos
protexidos e de Rede Natura (rexeita-
mento a piscifactoria de Tourifian, anu-
lacion da ponte de circunvalacién sobre
a ria de Noia, oposicion & mina de anda-
lucita de As Pontes, etc.). Pero a situa-
cion actual non permite albergar espe-
ranzas de mellora. A pesares de termos
a debate o proxecto de Directrices de
Ordenacion do Territorio, da Ordenacion
do Litoral ou do novo Plano Hidroléxico
de Galiza-Costa, o goberno da Xunta
esta a promover cambios lexislativos e a

Desmonte por mor do porto exterior de Ferrol, hoxe apenas utilizado.

anunciar proxectos que vefien a demos-
trar que tal debate responde tan s6 a un
tramite de obrigado cumprimento.
Recupérase a vontade de pofier a andar
proxectos desbotados como o da pisci-
factoria de Tourifian, a ponte sobre a ria
de Noia, ou a mina de andalucita nas
Pontes, sen agardar polo Plano de Pro-
teccion do Litoral ou polos Plans de
Ordenacion da Rede Natura; modificase
o Plano Acuicola, pero non para prote-
xer 0s espazos afectados, senon para
permitirlles aos promotores acceder a
propiedade do solo; anunciase a recu-
peracion dos proxectos hidroeléctricos
paralizados polo bipartito, obviando as
irregularidades observadas na avalia-
cion ambiental ou no outorgamento das
concesions ou sen sequera agardar a
tramitacion do novo Plano Hidroloxico;
mudase a Lei do Solo para dar maiores
facilidades a especulacion urbanistica,
rebaixar proteccions e entregar novas
categorias de solo & actividade mineira,
ao tempo que se pretende a retirada de
contenciosos administrativos contra a
urbanizacion ilegal ou se promove un
Plan Sectorial para a legalizacion de
toda arbitrariedade urbanistica do Con-
cello de Barreiros; elaborase unha Lei
Edlica para xustificar a anulacion do
concurso de megavatios anterior e
devolver a explotacion do vento as

“E 0 momento de traballar por
nun amplo consenso social que
corrixa 0s impactos e pofia a
Ordenacion do Territorio ao
servizo dunha Galiza sostibel”

grandes empresas do sector; alardéase
de grandes medidas contra o cambio
climatico, pero seguimos apostando
pola construcion de novas autoestradas,
polo AVE e pola tricefalia aeroportuaria,
sen sequera facer referencia @ recupe-
racion do ferrocarril e @ promocion do
tren de proximidade; volvemos a apos-
tar pola incineracién coa construcion
dunha nova planta para o Sur, abando-
nando a compostaxe a vontade dos
concellos e entidades supramunicipais.

PACTO SOCIAL POLO TERRITORIO

A situacion do territorio é especial-
mente critica para os espazos protexi-
dos e para o conxunto do litoral que, a
pesar do Plan Sectorial de Ordenacion
en tramitacion, vai quedar a disposi-
cion do que dispofian os demais planea-
mentos sectoriais.

De continuar sometidos aos intere-
ses inmediatos da especulacion non
habera outro futuro que o de sequir

0-Dezasels

* Casa de Xanlar »

y, 16
o Compeostola

wiwwLdezy

SE15. DDA

empobrecendo o pais, coa perda de
recursos ambientais e naturais, de
patrimonio, e coa dilapidacién de car-
tos publicos para a correccion e com-
pensacion de diversos desastres, agra-
vando a actual situacion de crise
econdmica. Aproveitando o debate
publico sobre as Directrices de Ordena-
cion do Territorio, este debera ser o
momento de traballar xuntos, nun
amplo consenso social que corrixa 0s
impactos citados e que pofia a Ordena-
cion do Territorio ao servizo dunha Gali-
za ambientalmente sostibel e social-
mente integrada. Este debera ser o
momento dun PACTO SOCIAL POLO TER-
RITORIO fundado sobre os principios
que xa en 1983 recollia a Carta Europea
de Ordenacion do Territorio. E o tempo,
€ a nosa oportunidade. Que non falte a
vontade.

Notas:

1. Dos anos 50 e 60 son todos os grandes enco-
ros construidos nos rios galegos e fronte aos
que se resistiu a poboacion, -a pesar da
represion franquista-, deixando abondosas
mostras do valor econdmico, social e senti-
mental da terra. Alguns casos: Castrelos do
Mifio (1960-1969), Belesar (1957-1963) ou
Porto de Mouros (1968). Hoxe en dia ainda
perduran as ameazas dos grandes encoros do
Sela, no baixo Mifio, e do Gran Suarna, no rio
Navia, actualmente en tramitacion.

2. As ameazas contintan a pesar da lexislacion
proteccionista das Ultimas décadas: Lei de
Augas (1985), Lei de Impacto Ambiental
(1986), Lei de Costas (1988), Normas Subsi-
diarias (1991), Directiva Habitats (1992), Lei
de Ordenacion do Territorio (1.995), Lei de
Conservacion da Natureza (2001), Lei do Solo
de Galicia (2002), Lei para a Defensa e Pro-
teccion dos Rios de Galiza (2006) ou a Lei da
paisaxe (2008), etc.

Daniel Lopez Vispo é o vogal de Ordenacion do
Territorio e Urbanismo de ADEGA.

